
BOIRO

o o
ANUNCIO CONSULTA PUBLICA

De conformidade co previsto no artigo 133 da Lei 39/2015, de 1 de outubro, do
procedemento administrativo comun das administracions publicas (LPACAP) e co
obxectivo de contar coa participacion da cidadania no procedemento de elaboracion
dunha ordenanza fiscal para o cobro por ocupacion do dominio publico derivado do
uso dos caixeiros automaticos, procedese a efectuar, en cumprimento do decreto da
Alcaldia 229/2022, unha consulta publica a través da web municipal, co fin de
saber a opinion dos suxeitos e das organizacions mais representativas
potencialmente afectados pola futura ordenanza.

Prazo: 15 dias habiles a contar dende o dia seguinte ao da publicacién na web
municipal.
Forma de participacion: a través da direccion electrénica alcaldia@boiro.gal

Poderanse presentar opinions e suxestions en relacion aos puntos relacionados no
artigo 133 da Lei 39/2015, do 1 de outubro, do Procedemento Administrativo
Comun das Administracions Publicas (LPACAP).

Co obxecto de facilitar a participacion na consulta publica faise entrega da seguinte
informacion sobre o proxecto normativo:

A) Problemas que se pretenden solucionar coa iniciativa, que no caso que nos
ocupa ben determinado porque neste concello o uso privativo ou o
aproveitamento especial do dominio publico esta sometido a gravame, tendo
en conta o anterior, e en aras dun trato equitativo entre as entidades
financeiras beneficiadas do aproveitamento especial que se leva a cabo polo
uso dos seus caixeiros, e o resto dos titulares do dereito a un uso privativo
ou aproveitamento especial do dominio publico (bares, cafeterias, quioscos,
froiterias...) procede aprobar unha ordenanza que regule o cobro do uso do
dominio publico do que se benefician as entidades financeiras propietarias
dos caixeiros.

B) A necesidade e oportunidade da sua aprobaciéon, tendo en conta que
actualmente nos atopamos nun escenario positivo en relacion a actividade
das entidades financeiras ao peche do exercicio 2021, asi como que o importe
da cantidade a cobrar por dita taxa € de pouca entidade en relacion aos
volumes de beneficio que manexan ditas entidades, parece un momento
axeitado para regularizar a situacion das mesmas en relacion ao resto de
beneficiarios de dereitos de uso privativo ou aproveitamento especial do
dominio publico neste concello.

C) Os obxectivos da nova norma, son establecer un importe por unidade de
caixeiro a pagar polas entidades financeiras derivada do aproveitamento
especial do dominio publico que xera o uso dos mesmos.

D) As posibles soluciéns alternativas regulatorias e non regulatorias, seria a
derogacion das taxas por ocupacion do dominio publico equiparando o uso
privativo ou aproveitamento especial a custe cero, pero iso produciria unha
merma en ingresos por parte do concello o que poderia repercutir nunha
baixada na calidade dos servizos que este concello presta.

O texto elaborado de borrador da ordenanza fiscal para o cobro por ocupaciéon do
dominio publico derivado do uso dos caixeiros automaticos do Concello de Boiro
podera ser consultado no departamento de Tesoureria do Concello, asi coma no
Anexo desta consulta.

Este proceso de consulta publica non exclie o previsto no artigo 17 Real Decreto
Lexislativo 2/2004, de 5 de marzo, polo que se aproba o texto refundido da Lei
reguladora de facendas locais, para a presentacion das reclamacions no tramite de
exposicion publica, tras a aprobacion inicial polo pleno do concello.

En Boiro, na data que figure ao marxe do documento.
O Alcalde

José Ramon Romero Garcia.
DOCUMENTO ASINADO DIXITALMENTE AO MARXE

ANEXO

ORDENANZA FISCAL REGULADORA DA TAXA POR APROVEITAMENTOS
ESPECIAIS DA VIA PUBLICA CON CAIXEIROS AUTOMATICOS E OUTROS
ELEMENTOS ANALOGOS ADOSADOS OS EDIFICIOS E CON ACCESO
DIRECTO DENDE A VIA PUBLICA

ARTIGO 1°. NATUREZA, OBXECTO E FUNDAMENTO.

En uso das facultades concedidas polos artigos 133.2 e 142 da Constituciéon e polo artigo
106 da Lei 7/1985, do 2 de abril, Reguladora das Bases do Réxime local, e de conformidade
co disposto nos artigos 15 a 19 do Real Decreto lexislativo 2/2004, do 5 de marzo, polo que
se aproba o Texto refundido da Lei Reguladora das Facendas Locais, e artigo 331 da Lei
5/1997, do 22 de xullo, da Administracion local de Galicia, este Concello establece a Taxa
por aproveitamentos especiais da via publica con caixeiros automaticos e outros elementos
analogos, que se rexera pola presente Ordenanza fiscal, as normas da cal atenden 6 prevido
nos artigos 57 e 20.3 do citado Real Decreto Lexislativo 2/2004, do 5 de marzo, polo que se
aproba o Texto Refundido da Lei Reguladora das Facendas Locais.

ARTIGO 2°. FEITO IMPONIBLE

Son obxecto desta ordenanza os aproveitamentos da via publica e terreos de dominio
publico con caixeiros automaticos e demais aparatos de que se serven as entidades
financeiras para prestar os seus servizos, e outros analogos, achegados 6s edificios, por
implicar un aproveitamento especial da via publica ou unha especial intensidade de uso da
mesma, en caso de goce de espazos sen pechar, abertos 6 uso publico. Entenderase que
existe aproveitamento especial da via publica no caso de caixeiros automaticos situados na
lifna de fachada ou retranqueados menos de 80cm da mesma.

A Ordenanza non sera de aplicacion 6s casos de caixeiros sitos en espazos delimitados por
elementos permanentes de peche.

ARTIGO 3°. SUXEITO PASIVO.

Son suxeitos pasivos en concepto de contribuintes, as persoas fisicas ou xuridicas asi como

as entidades a que se refire o artigo 35.4 da Lei Xeral Tributaria, a cuxo favor se outorguen
as licenzas ou quen se beneficie do aproveitamento, se o mesmo se produciu sen
autorizacion, e en calquera caso a entidade financeira titular do caixeiro automatico.

O beneficiarios dun aproveitamento continuado que figuren no correspondente padrén, en
tanto non presenten a baixa, ainda no caso de que cesaren no aproveitamento, mesmo
cando o cesamento no dito aproveitamento se debe a causas non imputables ao
contribuinte.

ARTIGO 4°.TARIFAS.
A contia das taxas reguladas nesta ordenanza sera:

Por unidade de caixeiro automatico,6 ano: 1.584 €/ano
Por unidade de caixeiro automatico, ao mes: 132€/mes no caso do rateo por inicio ou fin da
actividade.

Establécese a obriga, a efectos da xestion tributaria desta taxa, de declarar perante a
Administracién tributaria a instalacion e a desinstalacion do caixeiro.

ARTIGO 5°. OBRIGACION DE PAGAMENTO.

A obrigacion de pagamento das taxas reguladas nesta ordenanza nace no momento de obter
a preceptiva licenza ou 6 comezar o aproveitamento especial, coa instalacion do
correspondente caixeiro.

A preceptiva licencia debera obterse da Administracion municipal previamente 6 exercicio do
aproveitamento. Para os caixeiros exteriores xa existentes, comezaran a aboar a tarifa dende
a entrada en vigor desta ordenanza.

ARTIGO 6°. NORMAS DE XESTION.

1. Para gozar dos aproveitamentos especiais da via publica, as persoas interesadas
deberan solicitar a oportuna licenza.

2. O aproveitamento entenderase prorrogado mentres non se presente baixa debidamente
xustificada polo interesado. A tal fin, os suxeitos pasivos deberan presentar a oportuna
declaracion no prazo dun mes seguinte a aquel no que se retire a instalacion. As
declaracions de baixa dos aproveitamentos prorrogados ou continuados produciran efectos
no trimestre seguinte a aquel en que fosen formuladas.

3.A Taxa xestionase por declaraciéon do suxeito pasivo. Toda solicitude de licencia incluira a
declaracion do numero de caixeiros e ubicacion,a elaboracion, presentacion e o xustificante
de ingreso da autoliquidacién correspondente.

4.Todolos suxeitos pasivos desta taxa, unha vez notificada a alta seran incorporados de
oficio a un Padron fiscal, que contera os datos necesarios para a correcta xestion da taxa. As
liquidaciéns sucesivas anuais e os prazos de ingreso, notificaranse de xeito colectivo
mediante anuncios no Boletin oficial da Provincia.

5.T6dolos caixeiros que a entrada en vigor desta ordenanza se atopen operativos pasaran a
incorporarse automaticamente ao padron municipal.

6.0 periodo voluntario de cobro do padréon sera o periodo comprendido entre o 20 de xaneiro
ao 20 de marzo do exercizo seguinte ao que corresponda o padrén, os dias de comezo e fin
poden variar en funcioén de si coinciden en dia habil ou non, polo que ditas datas de cobro
poderan variar e viran establecidas no calendario fiscal anual.

ARTIGO 7°. PERIODO IMPOSITIVO E DEVINDICACION

1. O periodo impositivo comprendera o ano natural, salvo nos supostos de inicio ou cese do
aproveitamento especial, en cuxo caso, o periodo impositivo se axustara a esta
circunstancia co conseguinte rateo da cota, calculandose as tarifas proporcionalmente 6
numero de trimestres naturais que resten para finalizar o ano, incluido o do comezo do
aproveitamento especial.

Asi mesmo, e no caso de baixa por cesamento do aproveitamento, as tarifas seran rateables
por trimestres naturais, excluido aquel no que se produza o dito cesamento. A tal fin os
suxeitos pasivos poderan solicitar a devolucion da parte da cota correspondente 6s
trimestres naturais nos que non se producira o aproveitamento citado.

2. O Concello procedera a elaborar e poner ao cobro o padrén fiscal de caracter anual.
O pagamento da Taxa se realizara nas dependencias da Tesoureria Municipal, ou nas
entidades bancarias que establecese o Concello.

DISPOSICION COMPLEMENTARIA

Para todo o non previsto expresamente nesta ordenanza sera de aplicacion directa a
regulacion contida nos artigos 20 a 27 do Real decreto lexislativo 2/2004, do 5 de marzo,
polo que se aproba a Texto refundido da Lei Reguladora das Facendas Locais, e demais
normas concordantes de réxime local, e subsidiariamente os artigos 24 a 27 da Lei 8/1989,
do 13 de abril, de Taxas e Prezos Publicos, e preceptos concordantes da Lei Xeral Tributaria
e da Lei Xeral Presupostaria.

DISPOSICION FINAL

A presente ordenanza entrara en vigor o dia da sua publicacién no Boletin Oficial da
Provincia, e comezara a aplicarse a partir do dia seguinte a publicaciéon desta ordenanza no
Boletin Oficial da Provincia de A Coruna, permanecendo en vigor ata a sta modificaciéon ou
derrogacion expresa.

